




Editorjal
Iż-żmien għaddej ġmielu u bħal leħħa ta’ 
berqa, ninsabu ftit xhur ’il bogħod minn 
Festa Titulari oħra, fejn niċċelebraw il-festa 
tal-patruna tagħna Santa Marija. Hekk 
ukoll reġa’ wasal iż-żmien li nwasslulkom 
pubblikazzjoni oħra mill-ħarġa ‘It-Titular’, 
permezz ta’ din il-pubblikazzjoni qegħdin 
nerġgħu niltaqgħu magħkom l-ammiraturi 
u partitarji tas-Soċjetà u nsemmgħu leħen 
iż-żgħażagħ u naqsmu magħkom il-ħidma li 
tinsab għaddejja kontinwament għall-Festa. 

Għal sena oħra, il-kumitat reġa’ ġġedded 
b’numru kbir ta’ żgħażagħ, kemm żgħażagħ 
li kienu fil-kumitati preċedenti kif ukoll 
żgħażagħ ġodda, ilkoll b’ħeġġa kbira sabiex 
jagħtu s-sehem kollu tagħhom għall-festa 
innovattiva u unika. B’hekk minn wara li 
ġġedded il-kumitat, xammarna l-kmiem u 
kulħadd intefa’ jaħdem b’ruħu u b’ġismu 
għall-ħidma kbira li hija meħtieġa sabiex 
jittellgħu ċelebrazzjonijiet tal-livell għoli fil-
ġimgħa tal-festa. 

Kulħadd jaf li l-ħajja matul is-sena f’soċjetà 
hija ferm impenjattiva. Għalkemm tara 
lil kulħadd għaddej fuq xogħlu, tista’ tara 
s-sens ta’ għaqda bejn is-sezzjonijiet kollha 
tas-soċjetà, fejn kulħadd jgħin lil xulxin 
fil-bżonnijiet li jinqalgħu, biex b’hekk 
inkomplu nkabbru l-festa tant għażiża 
għalina. Iż-żmien għaddej ġmielu u bħal 
leħħa ta’ berqa, ninsabu ftit xhur ’il bogħod 
minn Festa Titulari oħra, fejn niċċelebraw il-
festa tal-patruna tagħna Santa Marija. Hekk 
ukoll reġa’ wasal iż-żmien li nwasslulkom 
pubblikazzjoni oħra mill-ħarġa ‘It-Titular’, 
permezz ta’ din il-pubblikazzjoni qegħdin 
nerġgħu niltaqgħu magħkom l-ammiraturi 
u partitarji tas-Soċjetà u nsemmgħu leħen 
iż-żgħażagħ u naqsmu magħkom il-ħidma li 
tinsab għaddejja kontinwament għall-Festa.

Għal sena oħra, il-kumitat reġa’ ġġedded 
b’numru kbir ta’ żgħażagħ, kemm żgħażagħ 
li kienu fil-kumitati preċedenti kif ukoll 

żgħażagħ ġodda, ilkoll b’ħeġġa kbira sabiex 
jagħtu s-sehem kollu tagħhom għall-festa 
innovattiva u unika. B’hekk minn wara li 
ġġedded il-kumitat, xammarna l-kmiem u 
kulħadd intefa’ jaħdem b’ruħu u b’ġismu 
għall-ħidma kbira li hija meħtieġa sabiex 
jittellgħu ċelebrazzjonijiet tal-livell għoli fil-
ġimgħa tal-festa.

Kulħadd jaf li l-ħajja matul is-sena f’soċjetà 
hija ferm impenjattiva. Għalkemm tara 
lil kulħadd għaddej fuq xogħlu, tista’ tara 
s-sens ta’ għaqda bejn is-sezzjonijiet kollha 
tas-soċjetà, fejn kulħadd jgħin lil xulxin fil-
bżonnijiet li jinqalgħu, biex b’hekk inkomplu 
nkabbru l-festa tant għażiża għalina. Tul il-
pandemija, kull għaqda volontarja naqset 
mill-attivitajiet normali tagħha, kemm 
minħabba l-mizuri tas-saħħa u kemm 
minħabba l-problemi tal-finanzi. Wara kwazi 
waqfa ta’ sena u nofs, aħna żgħażagħ erġajna 
ngħaqqadna biex b’hekk nkomplu l-ħidma 
fis-soċjetà tagħna! Għaldaqstant, inħeġġu 
iktar żgħażagħ mimlija b’tant talenti sabiex 
jissieħbu f’din is-Soċjetà hekk glorjuża, anke 
permezz tas-Sezzjoni Żgħażagħ. Żgur li din 
l-esperjenza tgħin ħafna fil-ħajja tagħna 
biex nibnu karattru tajjeb u sod u li tkun 
kapaċi tieħu iktar deċiżjonijiet anke dawk xi 
ftit iebsin bl-aħjar mod possibbli.

Minn hawn, f’isem sħabi, nixtiequ ngħidu 
proset u grazzi lil dawk kollha li huma 
għaddejjin bil-ħidma tagħhom, dan għaliex 
f’inqas minn ħames xhur oħra nkunu qed 
ingawdu kollha flimkien festa f’ġieħ il-
Patruna tagħna, Santa Marija. Nixtiequ 
nirringrazzjaw lil kull min għażel li jirriklama 
f’din il-ħarġa, lil kull persuna li qasmet biċċa 
mix-xogħol tagħha magħna u fl-aħħar u 
mhux l-inqas, lilkom il-partitarji tal-għajnuna 
u l-kuraġġ li ttuna sabiex aħna nibqgħu 
naħdmu b’qawwa kbira għal Ommna Santa 
Marija.

VIVA SANTA MARIJA!

Kif jgħaddi żmien! Niftakar fl-ewwel sena 
tiegħi li ffurmajt parti min din is-sezzjoni 
żgħażagħ li kienet fis-sena 2018. Min dak 
iż-żmien sal-ġurnata tal-lum, l-imħabba 
li għandi għall-festa Titulari u għal din 
is-sezzjoni kompliet mhux biss tikber 
imma saret parti mill-ħajja ta’kuljum. 
Wara nuqqas ta’ kwazi sentejn mill-festa 
ta’ Ommna Santa Marija, aħna żgħażagħ 
xorta bqajna naħdmu min wara l-kwinti 
biex meta jasal iż-żmien, inkunu nistgħu 
nagħmlu festa kif jixirqilha lil patruna ta’ 
raħalna, Santa Marija!

Bħala Sezzjoni, din is-sena rġajna qegħdin 
grupp imħallat sew, fejn hemm taħlita ta’ 
żgħażagħ li flimkien trawwimna u kbirna 
fl-esperjenza, kif ukoll numru ta’ membri 
ġodda, fejn it-taħlita ta’ esperjenza u 
enerġija ġdida tinħass sew u jawgura tajjeb 
ħafna biex din is-sezzjoni jkollha futur mill-
isbaħ. 

L-attivitajiet minn din is-sezzjoni ma 
naqsux! Ma nistgħux ma nsemmuhx is-
suċċess kbir li għamilna fil-festa 2021, fejn 
organizzajna ‘BBQ Night’ fil-pjazza tal-
Imqabba. Wara dan is-suċċess assolut, aħna 
żgħażagħ intlejna bil-motivazzjoni biex 
b’hekk f’Settembru li għada ngħaqqadna 
bħala grupp wieħed. Suċċessi oħra li ksibna 
matul din is-sena kienu diversi, fosthom 
organizzajna wara tul ta’ żmien ‘High Tea’ 
ġewwa s-sede tas-soċjetà. Wieħed ma jistax 
ma jitkellimx ukoll fuq it-tieni edizzjoni tal-
ġirja ‘MQABBA5000 For Puttinu’. 

L-innovazzjoni minnha żgħażagħ ma 
tonqosx, u għalhekk flimkien qegħdin 

naħdmu biex norganizzaw attivitajiet fejn 
nkunu nistgħu bħala żgħażagħ nerġgħu 
nkomplu min fejn ħallejna.

Ma niddejjaqx ngħid għax hija l-verità, li 
f’raħalna mingħajr l-ebda dubju din hija 
l-aktar Sezzjoni attiva minn kull sezzjoni 
oħra li hawn f’raħalna. Dan hu frott biss 
l-għaqda u l-enerġija li teżisti l-ewwel 
nett fostna l-membri tal-kumitat kif ukoll 
ma’ għadd ta’ partitarji żgħażagħ u oħrajn 
li m’għadhomx żgħażagħ imma dejjem 
lesti li jgħinuna nwettqu l-ħolm tagħna. 
Lil dawn in-nies żgur li qatt ma nista’ nsib 
kliem biżżejjed biex ngħidilhom Grazzi.

Apparti mill-attivitajiet li nagħmlu matul 
is-sena ħarsitna tkun dejjem lejn il-festa 
tant għażiża għalina ta’ Ommna Marija 
Mtellgħa s-sema u l-ħidma għal festa ma 
tonqos qatt. Bħalma tafu mis-sena 2019, 
konna qegħdin nieħdu ħsieb li wara kull 
marċ tat-tridijiet jkollna spettaklu u fejn 

Messaġġ mill-President 
tas-Sezzjoni Żgħażagħ

Jeremy Buttigieg

qabel iż-Żgħażagħ konna nenfasizzaw fuq 
it-tielet tridu biss, issa nfirxu fuq it-tridijiet 
kollha. Xi ħaġa li f’raħalna nagħmluha 
aħna biss. Jiena flimkien ma sħabi tal-
kumitat, ħerqanin biex jekk Alla jrid, għall-
festa li ġejja, nkunu nistgħu nagħtu xow u 
spettaklu lilkom il-partitarji tagħna!

Bħalma tistgħu timmaġinaw dan kollu 
jirrikjedi ħafna fondi biex inkunu nistgħu 
ntellgħu livelli ta’ spettakli li sirna tant 
popolari għalijom u għalhekk minn qalbi 
nixtieq nirringrazzja lilkom li bis-saħħa 
tagħkom li tgħinuna finanzjarjament kull 
meta nagħmlu xi attività.

Għalhekk nixtieq minn qalbi ngħid grazzi 
lilkom il-partitarji li tattendu għal attivitajiet 
tagħna u tkunu ta’ għajnuna għalina matul 
is-sena kollha, anke meta ġieli jkun hemm 
mumenti diffiċli, tkunu hemm sabiex 
tagħtuna l-kuraġġ biex inkomplu b’dan il-
ħolm tagħna.

Fl-aħħar nett nixtieq ngħid Grazzi minn 
qalbi lil sħabi kollha tal-kumitat tal-paċenzja 
u l-għajnuna kollha li nsib mingħandhom 
matul is-sena kollha. Minn hawn inħeġġeġ 
aktar żgħażagħ biex ma jibżgħux jersqu 

’l quddiem u jagħmlu parti mis-sezzjoni 
żgħażagħ fil-futur. Fejn żgur tkun esperjenza 
li tħallilkom marka għal għomorkom u 
tagħtikom il-possibbiltà li ħolm li tixtiequ 
tagħmlu, tkunu tistgħu twettquh.

Grazzi wkoll lill-partitarji u ħbieb tagħna 
li matul is-sena kollha jkunu magħna 
waqt kull attività fejn ħafna mid-drabi 
jgħinuna minn wara l-kwinti, iżda mingħajr 
l-għajnuna tagħhom ħafna affarijiet ma 
jkunu jistgħu jsiru. Ngħid Grazzi wkoll lill-
ġenituri u lill-familji tagħna li għalkemm 
ma jkunux parti mis-sezzjoni żgħażagħ 
xorta waħda jkunu qegħdin jagħmlu ċertu 
sagrifiċċji għalina.

Minn hawn nixtieq nagħlaq dan l-artiklu 
tiegħi billi nirringrazzja lil Ommna għażiża 
Santa Marija, għaliex li ma kienx hemm hi 
żgur li dan kollu ma kien ikun jista’ jseħħ 
qatt. 

Għalhekk nitolbok tkompli żomm idejk 
fuqna sabiex inkomplu ngħollu isem 
is-Soċjetà li tassew jixirqulha l-kelmiet: 
Innovattiva, Ħabrieka, Unika, Kuraġġuża 
u Glorjuża. VIVA SANTA MARIJA OMM U 
PADRUNA TAL-IMQABBIN!

Iż-żmien igerbeb! Għaddiet sena oħra u 
reġa’ wasal iż-żmien li aħna ż-żgħażagħ 
inżommu kuntatt magħkom, permezz tal-
ħarġa ta’ kull sena ‘It-Titular’. Hawnhekk 
naraw ix-xogħol impenjattiv li jkun 
għaddej matul is-sena b’risq il-festa tant 
għażiża għalina. Din is-sena hija t-tielet 
sena tiegħi li qed nagħmel parti minn din 
is-Sezzjoni. Is-Sezzjoni Żgħażagħ huwa 
grupp ta’ żgħażagħ ħabrieka li ma jaqtgħux 
qalbhom mill-ostakli li jsibu quddiem 
wiċċhom u li dejjem iġibu suċċessi fi ħdan 
din is-Soċjetà. Din hija sena ta’ ħidma u ta’ 
impenn għaliex l-attivitajiet li jittellgħu 
matul is-sena jinvolvu ħafna xogħol u 
ħidma.

Dan huwa kollu xogħol volontarju u li 
jinvolvi ħafna sagrifiċċju. Hekk kif illum 
il-ġurnata aktar minn qatt qabel, in-nies 
voluntiera u n-nies dilettanti tal-festa qed 
jonqsu. Dan minħabba l-ħajja mgħaġġla u 
ż-żieda fit-teknoloġija dejjem tiżdied u hekk 
iż-żgħażagħ m’għadhomx bħalma kienu 
fl-antik jiltaqgħu u jaħdmu għall-festa tar-
raħal. Minħabba dan il-fatt, il-problema ta’ 
finanzi dejjem tikber. Għaldaqstant, bħala 
Sezzjoni Żgħażagħ, qegħdin naħdmu id 
f’id sabiex inkomplu nkabbru isem din 
is-Soċjetà tant għal qalbna u permezz ta’ 
ħafna attivitajiet li ntellgħu matul is-sena 
jirnexxielna ntellgħu festa kbira, unika u 
memorabbli bħalma dejjem kellna.

L-għan prinċipali tas-Sezzjoni Żgħażagħ 
huwa li tkun attiv matul is-sena kollha 
u taħdem għall-Festa Titulari li hija tant 
għal qalbna. Minkejja l-impenji kollha li 
jkollhom iż-żgħażagħ matul il-ġurnata, 

min fuq xogħol u min minħabba studju 
mhux dejjem tkun faċli. Imma minkejja dan 
kollu s-Sezzjoni Żgħażagħ Santa Marija ma 
waqfet qatt u baqgħet għaddejja matul 
dawn is-snin kollha. Il-membri ta’ din is-
Sezzjoni dejjem kellhom l-element ta’ 
sagrifiċċju li huwa essenzjali sabiex din is-
sezzjoni tkun dejjem ta’ suċċess. 

Għaldaqstant, wara li ngħaqad il-kumitat, 
bdejna naħdmu biex intellgħu attività 
wara l-oħra mingħajr telf ta’ ħin. Uħud 
mill-attivitajiet li saru diġà matul din 
is-sena kienu, l-attivitajiet tal-Milied, 
li kienu jikkonsistu ‘Tqassim tar-rigali’, 
‘Christmas Afternoon Tea’, kif ukoll ‘Ikla 
tal-Milied’ ġewwa s-Sede tas-Soċjetà. Ma 
nistgħux ma nsemmix ukoll il-proġett li 
għamlu żgħażagħ għal żmien il-Milied, 
fit-tisbiħ tal-faċċata tal-każin. Din is-sena 
ħsibna li ngħinu għaqdiet lokali, b’hekk 
saret l-attività b’risq Puttinu Cares, fejn 
organizzajna t-tieni edizzjoni tal-‘Mqabba 

Messaġġ 
mis-Segretarja 

Maria Ghigo

5000 for Puttinu’, fejn kellna żewġ ġirjiet 
ta’ 5 kilometri u ġirja ta’ kilometru għat-
tfal. Wara dawn l-attivitajiet jibda l-ħsieb 
u l-preparamenti fuq is-‘Semana Santa’ u 
d-dramm ġewwa s-sottoterran tal-każin 
li jittella’ mill-istess membri tas-Sezzjoni 
Żgħażagħ, li din is-sena ġib l-isem ta’‘X’inhi 
Mħabba?!’ Ma’ dawn l-attivitajiet hemm 
iktar li intom il-partitarji tattendu bi 
ħġarkom għalihom. Dawn l-attivitajiet 
iwassluna għall-qofol tal-ħidma 
żagħżugħa fil-ġimgħa tal-festa, b’marċi 
oriġinali, innovattivi u uniku f’raħalna. 
Dan kollu jsir f’ġieħ l-Assunta, l-Patruna 
tagħna l-Imqabbin, Santa Marija! Mis-sena 
’l oħra din is-Sezzjoni bdiet torganizza tliet 
marċi, wieħed f’kull Tridu, dejjem b’xi ħaġa 
innovattiva. Apparti minn hekk, fil-marċ ta’ 
nofsinhar ikollna xow tal-karti.

Nixtieq nagħlaq dawn il-kelmtejn billi 
l-ewwel nirringrazzja lil sħabi tal-kumitat 
tal-għajnuna kollha matul is-sena, kif 
ukoll lil dawk kollha li b’xi mod jew ieħor 
jgħinuna kemm fiżikament kif ukoll 
finanzjarjament għaliex mingħajr din 
l-għajnuna ma jkunx possibbli li jitwettqu 
dawn is-suċċessi. Minn hawnhekk nixtieq 
inħeġġeġ aktar żgħażagħ biex jingħaqdu 
ma’ din is-sezzjoni u flimkien inkunu 
nistgħu niċċelebraw festa tal-ogħla livell. 
Nixtieq ngħid GRAZZI wkoll lil dawk li 
jattendu bi ħġarhom għall-attivitajiet li 
aħna norganizzaw għaliex b’hekk tkunu 
qegħdin tgħinuna finanzjarjament, kif 
ukoll tagħmlulna aktar kuraġġ biex nkunu 
nistgħu nkomplu norganizzaw iktar 
attivitajiet. GRAZZI lil Ommna Santa Marija 
għaliex dan kollu jsir għalija! Viva Santa 
Marija! 

Iż-żmien igerbeb u ma jistenna lil ħadd! 
Hekk kif naraw li diġà għaddiet sena 
millaħħar ħarġa tal-pubblikazzjoni ‘It-
Titular’, li toħroġ mis-Sezzjoni Żgħażagħ. Kif 
ukoll niftakar fiż-żmien meta kont għadni 
tifel u ninżel sal-każin għall-Klabb tat-‘Tfal 
tat-Titular’ u wara bħala adolexxent għall-
Klabb tal-‘Go Reds’.

Tul is-sentejn tal-pandemija, aħna żgħażagħ 
iltajna ma’ diversi ostakli. Minħabba l-mizuri 
tas-saħħa, kellna nwaqqfu ħafna mill-
attivitajiet anwali li bħala sezzjoni konna 
norganizzaw, fosthom l-ikliet, ċar washes, 
u d-dramm tar-randan 2020. Minħabba 
l-pandemija, il-festi tal-2020 u tal-2021 
kellhom jigu ċċelebrati b’mod differenti 
min-norma. Wara nuqqas ta’ kważi sentejn, 
biex tiġi ċċelebrata l-festa kif jixraq lil 
Ommna Marija, jiena flimkien ma’ sħabi 
qegħdin naħdmu id f’id biex f’Awwsissu 
2022, nagħmlu festa spettakolari lil Patruna 
tagħna! 

Matul dawn l-erba’ snin li ilni nagħmel 
parti minn din is-Sezzjoni, inħossni kburi 
ferm li tajt il-kontribut tiegħi għall-festa 
tant kbira. Għaldaqstant, ser inkompli 
nagħmel dan matul din is-sena. Dawn 
l-erba’ snin t’esperjenza u responsabbiltà, 
għenuni nikber u nimmatura ħafna fejn 
jidħlu deċiżjonijiet, kemm f’din is-Sezzjoni, 
kif ukoll fil-ħajja personali tiegħi. Minn 
hawnhekk, nieħu din l-opportunità biex 
inħeġġeġ żgħażagħ oħra biex jingħaqdu 
ma’ din is-sezzjoni b’passat grandjuż, fejn 
bil-ħila u determinazzjoni, irnexxielna 
niksbu diversi unuri.

Matul is-sena kollha jiġu organizzati diversi 
attivitajiet fosthom Pizza and Burger 

Delivery Night, High Tea, Tqassim tar-rigali 
fil-Milied, kif ukoll jiġu organizzati diversi 
ikliet gewwa sede tas-soċjetà. Permezz ta’ 
dawn l-attivitajiet nkunu nistgħu niġbru 
fondi sabiex ntellgħu festa li jixraq lil Santa 
Marija! Minn barra dan, din is-sena bħala 
sezzjoni ħsibna sabiex ngħinu għaqdiet 
filantropiċi u għalhekk għamilna attività 
b’risq Puttinu Cares. L-attività b’risq Puttinu 
Cares hija l-Mqabba 5000 For Puttinu 2nd 
Edition, fejn saret ġirja ta’ 5 kilometri u 
oħra ta’ kilometru. Dawn huma ftit mill-
attivitajiet li din is-Sezzjoni organizzat 
matul din is-sena għaliex din hija 
sezzjoni attiva matul is-sena kollha. Minn 
hawnhekk nixtieq nirringrazzja lill-membri 
tal-kumitati preċedenti li dejjem ħadmu 
u stinkaw biex jgħollu isem is-Sezzjoni 
Żgħażagħ. Huwa wkoll id-dover tiegħi li 
nħeġġiġkom kif ukoll nirringrazzjakom 
għall-għotjiet ġenerużi tagħkom għaliex 
li kieku ma tkunux intom il-benefatturi u 
l-partitarji, ma tkunx tista’ tittella’ festa ta’ 
livell għoli bħalma nagħmlu ta’ kull sena. 

Messaġġ mill-Kaxxier 
Pierre Farrugia 

Sezzjoni Żgħażagħ Santa Marija L-Imqabba Est 1993

9



Issa b’wiċċi minn quddiem qed inħares 
lejn il-ġimgħa tal-Festa, hekk kif qegħdin 
ftit xhur ’l bogħod. Il-preparamenti bdew 
u għaddejjin ġmielhom. Nistedinkom biex 
tingħaqdu magħna sabiex niċċelebraw din 
il-festa bi kbir. Festa li aħna norganizzaw 
f’isem il-Patruna tagħna Santa Marija. 
Nixtieq inħeġġeġ iktar żgħażagħ sabiex 
jingħaqdu magħna u jkomplu jaħdmu 
b’determinazzjoni lejn il-festa titulari, lis-
soċji u partitarji li jikkooperaw billi jattendu 
l-attivitajiet organizzati mis-Soċjetà. 

Grazzi lil Ommna Marija li dejjem iżżommna 
taħt il-ħarsien tagħha!

Tul dawn it-tliet snin fis-Sezzjoni Żgħażagħ 
nista’ ngħid li tgħallimt ħafna mill-
esperjenzi li għaddejt minnhom. Il-festa 
minn dejjem kienet għal qalb il-familja 
tiegħi u b’hekk jien ma nistax ma nkunx 
li nħobb din il-festa hekk tant kbira. Wara 
l-kontribut tiegħi li tajt fil-festa tas-sena 
l-oħra, ma stajtx ma nidħolx din is-sena 
biex b’hekk flimkien ma sħabi, nkomplu 
fejn ħallejna. Bla dubju, is-suċċess tal-
Festa 2019 kien wieħed sorpredenti. Hekk 
ukoll nixtieq li fil-festa li ġejja, flimkien ma’ 
sħabi tal-kumitat inwasslu festa kif jixraq lil 
Padruna tagħna, Santa Marija. 

Il-Festa mhijiex biss iċ-ċelebrazzjonijiet, 
iżda tirrikjedi ħafna tbatija, xogħol, ħsieb, 
u speċjalment għajnuna finanzjarja. Matul 
is-sena, din is-Sezzjoni organizzat bosta 
attivitajiet biex b’hekk nkunu nistgħu 
niġbru fondi ħalli nużawhom b’mod xieraq 
għall-festa. Bla dubju, l-iktar attività li ħadt 
pjaċir flimkien ma’ sħabi norganizzaw hija 
t-tieni edizzjoni tal-‘MQABBA 5000 For 
Puttinu’. Attività oħra li kienet ta suċċess 
kienet il-Pizza and Burger Delivery Night, 
fejn kellna ‘l fuq minn 100 ordni.

Dawn l-esperjenzi li qed ngħix ma’ sħabi 
li għandna l-festa tant għal qalbna, huma 
l-memorji li nibqa’ ngħożż tul ħajti kollha! 
Minn hawnhekk inħeġġeġ lil żgħażagħ 
bħali li hija għal qalbna l-festa ta’ Santa 
Marija biex nsibu ħin u kullħadd jagħti 
l-kontribut tiegħu ħalli nieħdu sodisfazzjon 
li nkunu tajna l-almu tagħna għal diversi 
opri u festa kbira u unika. Viva Santa Marija!

Messaġġ mill-Viċi President
 Karl Ellul

Din hija l-ewwel sena tiegħi li ddeċidejt 
li nibda nagħmel parti minn din l-aqwa 
Sezzjoni Żgħażagħ Mqabbija. Sezzjoni 
żgħażagħ li mhux biss tgħolli isem raħalna, 
imma tgħolli l-livell tal-festa tagħna matul 
iż-żmien. Bil-ħila u d-determinazzjoni taż-
żgħażagħ preċidenti u preżenti, wasalna 
biex inkomplu ngħollu isem l-Imqabba 
u isem is-Soċjetà, kif dejjem għamlu 
ż-żgħażagħ Titulari tul dawn is-27 sena.

Nixtieq nibda dan l-artiklu billi ngħid 
grazzi lis-soċji u l-partitarji li b’xi mod 
jew ieħor dejjem kienu ta’ spalla għalina, 
kemm b’mod manwali kif ukoll finanzjarju. 
Mingħajr l-għajnuna tagħkom, ħafna mill-
ħolm u xewqat tagħna matul is-snin, żgur li 
ma kienx ikun possibbli.

L-attivitajiet ta’ matul is-sena, kull darba 
qedgħin jiżdiedu u qegħdin nelaboraw 
iktar biex fejn qabel konna natrattaw 
nies mill-komunità Mqabbija u partitarji 
biss, issa qed nifirxu aktar u permezz tal-
midja soċjali, nilħqu nies minn rħula varji, 
b’kulturi differenti u li mhumiex intiżi ħafna 
f’każini tal-banda. Xhieda ta’ dan għal din 
is-sena kienet it-tieni edizzjoni tal-‘Mqabba 
5000 For Puttinu’. Bis-saħħa ta’ din il-ġirja, 
erġajna morna lura għall-għeruq tagħna 
sabiex ngħinu lil min hu inqas ixxurtjat 
minna.

Kif wieħed jista’ jara mill-updates kontinwi 
li ntellgħu fuq pjattaformi bħal Facebook u 
Instagram, bħalissa għaddejjin bil-ħidma 

għad-dramm kontemporanju li reġa’ beda 
jsir riċentament fis-sottoterran tal-każin 
għall-Ġimgħa Mqaddsa. Bħal kull sena, it-
tema tkun dejjem assoċjata ma’ problemi 
li naffaċjaw ta’ kuljum jew li jiġu affetwati 
minnhom in-nies ta’ madwarna mingħajr 
ma nkunu konxji aħna. Għal darb’oħra 
nħeġġukom tattendu għal din l-attività u 
ttuna s-sapport tagħkom. 

Wara d-dramm tal-Ġimgħa Mqaddsa, 
nkomplu bis-sħiħ il-preparamenti għall-
Festa tant għażiża għalina, t’Ommna Marija 
mtellgħa s-sema. Sabiħ li meta nkunu 
għaddejjin biċ-ċelebrazzjonijiet niftakru 
l-iskop ta’ dan kollu, biex nagħtu ġieħ lil 
Santa Marija, l-Patruna tagħna l-Imqabbin. 

Viva Santa Marija!

Messaġġ mill-Viċi Segretarju 
Steve Galea 

Hekk kif għaddiet sena oħra, wasal iż-żmien 
għal ħarġa oħra ‘It-Titular’, pubblikazzjoni 
annwali li toħroġ mis-Sezzjoni Żgħażagħ 
Santa Marija Mqabba. Bħalma ħafna 
jafu, din hija l-ewwel sena tiegħi f’dan il-
kumitat. Kemm ilni nagħmel parti min din 
is-sezzjoni nista’ nara kemm huwa grupp 
ta’ żgħażagħ ħabrieka u innovativi, dan 
għaliex nagħmlu minn kollox biex dejjem 
intejbu l-attivitajiet u dejjem noħorġu xi 
ħaġa ġdida. Qabel ma dħalt fil-kumitat, 
kont ngħin kif nista’ fejn jidħol armar kif 
ukoll kont ngħin din l-istess sezzjoni fuq 
affarijiet fejn kien ikun hemm bżonn. Meta 
ngħaqadna bħala kumitat ġdid, mill-ewwel 
bdejna naħdmu, u dan wieħed jista’ jara 
b’għajnejh l-attivitajiet li għamilna, filwaqt 
li nobdu l-miżuri tas-saħħa li kien għaddej 
minnu pajjiżna.

Matul is-sena kollha, bħala kumitat 
nibdew naħsbu f’attivijiet li nkunu nistgħu 
nagħmlu b’għan li niġbru fondi sabiex 
finalment inkunu nistgħu norganizzaw 
festa kif jixraq lil Padruna tagħna, Santa 
Marija. Fost bosta attivijiet li organizzajna, 
insibu ikliet u t-tieni edizzjoni tal-ġirja. Din 
is-sena wkoll organizzajna ikla ġewwa sede 
tas-soċjetà tagħna, kif ukoll Pizza & Burger 
Delivery Night. It-tieni edizzjoni tal-ġirja bl-

isem ‘MQABBA5000 For Puttinu’ inkludiet 
żewġ ġirjiet ta’ 5 kilometri għall-adulti u 
ġirja ta’ kilometru għat-tfal. Din l-attività 
saret bil-għan li jinġabru fondi għal Puttinu 
Cares. 

Finalment nixtieq nirringrazzja lill-membri 
tal-kumitat kif ukoll dawk kollha li b’xi 
mod jew ieħor kienu ta’ għajnuna. Wara 
sentejn sfortunati minħabba l-pandemija, 
nisperaw li jirnexxielna norganizzaw festa 
ikbar minn qatt qabel kif jixraq lil padruna 
tagħna Santa Marija.

Kelmtejn mill-Viċi Kaxxier
Malcolm Farrugia 

Din is-sena hija sena impenjattiva u 
ta’ ħidma għalija. Dan għaliex din hija 
l-ewwel sena li qiegħed nagħmel parti 
mis-Sezzjoni Żgħażagħ fi ħdan is-Soċjetà 
Santa Marija, hija esperjenza ġdida għalija 
li ma jiddispjaċini xejn li dħalt għaliha. 
Qabel ma dħalt f’din is-sezzjoni, ukoll kont 
ninvolvi ruħi fil-festa, fejn għal tul ta’ snin 
kont niforma parti mill-klabb ‘Go Reds’ 
Adolexxenti. 

Minn dejjem kelli xewqa li nkun parti mis-
Sezzjoni Żgħażagħ, dan għaliex tgħinek 
tesprimi l-kreattività tiegħek. L-involviment 
tiegħi f’din is-sezzjoni tgħini wkoll biex 
nagħti l-kontribut tiegħi biex ngħin ħalli 
nkomplu nkabbru l-festa tant għal qalbna. 
Għaldaqstant wara li ntlaħaq il-kumitat, 
bdejn anaħdmu biex intellgħu attività wara 
l-oħra. Kien pjaċir tiegħi li nagħti daqqa t’id 
f’kull attività. Ftit Attivitajiet li saru diġà 
matul din is-sena kienu ‘Ikla Tal-Milied’, 
‘Pizza and Burger Delivery Night’ u t-tieni 
edizzjoni tal-‘Mqabba 5000 For Puttinu’.
Nixtieq nirringrazzja lilkom il-partitarji tal-

għajnuna kollha li tagħtuna tal-konkorenza 
sabiħa waqt kull attività li jkollna.

Dan kollu nagħmluh għal padruna tagħna 
l-Imqabbin, sabiex norgannizaw festa kif 
tassew jixraq lil Ommna Santa Marija.

Viva Santa Marija!

Messaġġ mid-Direttur tat-Teknoloġija
Brayden Cachia

Min meta kont ta’ età żgħira, min dejjem 
kont nieħu sehem u ninvolvi ruħi fil-festa ta’ 
Santa Marija, biex b’hekk nagħti l-kontribut 
tiegħi u finalment ngħin biex ikollna festi 
kif jixraq lill-Patruna tagħna, Santa Marija. 

B’hekk din is-sena ddeċidejt li nidħol 
nagħmel parti mis-Sezzjoni Żgħażagħ 
ta’ din l-akbar soċjetà f’raħalna. Matul 
dawn l-aħħar xhur li ilni parti mis-Sezzjoni 
Żgħażagħ, nista’ ngħid li din hija esperjenza 
sabiħa u li tieħu gost tara lil kull min hu 
parti minn din l-istess sezzjoni, jaħdmu id 
f’id ma’ xulxin, biex fl-aħħar minn l-aħħar 
ingawdu l-festa kollha magħqudin ma’ 
xulxin.

Id-dover tiegħi flimkien ma sħabi tal-
kumitat huwa billi norganizzaw bosta 
attivitajiet, biex bihom jirnexxilna niġbru 
l-fondi ħalli nkunu nistgħu nużawhom 
b’mod xieraq għall-festa. Dan għaliex biex 
niċċelebraw festa tant speċjali u grandjuza 
jirrikjedi ħafna xogħol u spejjeż. Billi tkun 
parti mis-Sezzjoni Żgħażagħ mhux biss 
hija ta’ gost u pjaċir, imma anke ħidma u 
sagrifiċċji. Minħabba dawn is-sagrifiċċji, 
nistgħu ngħidu b’wiċċna mill-quddiem 
li kull attività li kellna, dejjem kienet ta’ 
suċċess assolut! Dan is-suċċess huwa 
riżultat tal-għajnuna li nsibu m’għand 
xulxin, filwaqt huwa l-frott tal-ħidma 

kontinwa li bħala sezzjoni noħorġu b’ideat 
oriġinali u innovattivi.

Dawn l-esperjenzi li qed nesperjenza ma’ 
sħabi li għandna l-festa tant għal qalbna, 
huma l-memorji li nibqa’ niftakar tul ħajti 
kollha! B’hekk inħeġġeġ lil żgħażagħ bħali li 
hija għal qalbna l-festa ta’ Santa Marija biex 
insibu l-ħin u kulħadd jagħti l-kontribut 
tiegħu sabiex nieħdu sodisfazzjon li nkunu 
tajna l-almu tagħna għal diversi opri u festa 
kbira u unika. 

VIVA SANTA MARIJA, PATRUNA TAL-
IMQABBIN!

Kelmtejn mid-Delegat tal-attivitajiet
Miriana Farrugia

Matul dawn il-ftit xhur li ilni parti mis-
Sezzjoni Żgħażagħ, nista ngħid li tgħallimt 
ħafna mill-attivitajiet u esperjenzi. Min ta’ 
età żgħira, dejjem kelli x-xewqa li nkun 
parti mill-għajnuna u mix-xogħol li jsir 
għal festa u issa li qiegħda parti mis-
Sezzjoni Żgħażagħ ninsab grata u onorata 
li ha nkun nista’ nagħti l-kontribut tiegħi fil-
festa li tant ilha għal qalbi minn meta kont 
ċkejkna.

Is-Sezzjoni Żgħażagħ huwa grupp 
ta’ żgħażagħ ħabrieka li ma jaqtgħux 
qalbhom mill-ostakli li jsibu quddiem 
wiċċhom u li dejjem iġibu suċċessi fi ħdan 
din is-Soċjetà. Din hija sena ta’ ħidma, 
sagrifiċċju u ta’ impenn għaliex l-attivitajiet 
li jittellgħu matul is-sena jinvolvu ħafna 
xogħol u ħidma. Għaldaqstant, bħala 
Sezzjoni Żgħażagħ, l-għan prinċipali 
tagħna huwa li naħdmu id f’id, inkunu 
attivi matul is-sena kollha sabiex jirnexxilna 
ntellgħu festa kbira, unika u memorabbli li 
hija tant għal qalbna. Minkejja l-impenji 
kollha li jkollhom iż-żgħażagħ matul il-
ġurnata, min fuq xogħol u min minħabba 
studju, mhux dejjem tkun faċli. U dawn 
l-aħħar sentejn ma kienux faċli lanqas, iżda 
minkejja dan kollu, is-Sezzjoni Żgħażagħ 
ma waqfet qatt u baqgħet għaddejja. 
Matul din is-sena, diversi attivitajiet ġew 
organizzati. Fosthom, ‘Tqassim tar-rigali’ lil 
tfal ċkejkna madwar ir-raħal tal-Imqabba, 

‘L-Ikla tal-Milied’ u ‘Christmas Afternoon 
Tea’ fiż-żminijiet tal-Milied. Kif ukoll kellna 
‘Pizza And Burger Delivery Night’ u t-tieni 
edizzjoni tal-‘Mqabba 5000 For Puttinu’. 
Permezz ta’ dawn l-attivitajiet jinġabru 
fondi sabiex inkunu nistgħu ntellgħu festa 
kif jixraq.

Nixtieq nagħlaq billi nirringrazzja lill-bqija 
tal-membri tal-kumitat tal-ħidma kontinwa 
tagħhom matul is-sena sħiħa, kif ukoll lil 
dawk kollha li b’xi mod jew ieħor jgħinuna 
għaliex mingħajr din l-għajnuna ma jkunx 
possibbli li nwettqu l-aġir tagħna kif jixraq 
lil ommna għażiża Santa Marija.

Viva Santa Marija!

Kelmtejn mill-PRO
Mariah Briffa

Messaġġ mid-Direttur tal-Isports
Luca Falzon

Hekk kif għaddew kważi sentejn mill-
aħħar publikazzjoni ‘It-Titular’, is-sezzjoni 
żgħażagħ reġgħat ħarġet l-appuntament 
annwali tagħha għal din is-sena! Nibda dan 
l-artiklu billi nintroduċi lili nnifsi, jisimni 
Luca Falzon u għandi ħmistax-il sena. Il-
festa titulari ta’ Ommna Santa Marija min 
dejjem kienet għal qalb il-familja tiegħi, 
b’hekk nista ngħid li l-involviment tiegħi 
fil-festa kienet min ta’ età żgħira. Tul dawn 
is-snin, l-imħabba lejn il-festa titulari 
għal Santa Marija dejjem komplit tikber, 
u għalhekk ħassejt li kelli ningħaqad u 
nagħmel parri ma’ din l-istess sezzjoni. 
Sezzjoni li hija l-ewwel u l-ikbar sezzjoni 
żgħażagħ Imqabbija! Din hija l-ewwel sena 
tiegħi f’dan il-kumitat u għandi l-kariga ta’ 
direttur tal-Isports.

Din is-sena ħdimna id f’id biex organizzajna 
bosta attivitajiet fosthom Ikla tal-Milied, 
Pizza and Burger Delivery Night u tieni 
edizzjoni ta ‘Mqabba 5000’, li hija tellieqa 
ta’ ħames kilometri, filwaqt li kellna 
tellieqa oħra ta’ kilometru għat-tfal. Din 
l-attività kienet organizzata biex niġbru 
l-flus għal Puttinu Cares. Bis-saħħa tal-
attendenza u l-parteċipazzjoni tal-partitarji 
u s-soċji tagħna f’dawn l-attivitajiet, aħna 
bħala sezzjoni żgħażagħ nkunu nistgħu 
norganizzaw festa kbira u unika kif tixraq lil 
ommna Marija!

Nixtieq nagħlaq billi nirringrazzja lin-nies 
kollha li b’xi mod ituna daqqa t’id biex 
b’hekk inkunu nistgħu norganizzaw festa 
kif verament jixraqilha, lill-Padruna tar-
raħal tagħna, Santa Marija Assunta! Grazzi 
wkoll lil kull min b’xi mod jagħtina daqqa 
t’id fl-attivitajiet li norganizzaw. Nixtieq 
nagħlaq billi nħeġġeġ iktar żgħażagħ bħali 
u bħal sħabi tal-kumitat, biex ma jaqtgħux 
qalbhom u nħeġġiġhom biex flimkien mas-
sezzjoni żgħażagħ, jgħinuna fl-attivitajiet li 
jsiru kemm matul is-sena kif ukoll fil-festa 
ta’ Santa Marija!

VIVA SANTA MARIJA!

Sezzjoni Żgħażagħ Santa Marija L-Imqabba Est 1993

22



Attivitajiet ta’ Matul is-Sena
Jeremy Buttigieg 

Matul din is-sena saru xi bidliet fil-
Kalendarju tal-attivitajiet tas-Sezzjoni 
Żgħażagħ. Ewlenien fost dawn, kienu 
l-bidla kbira li saret lill-attività ta’ Milied 
Imdawwal kif ukoll it-tieni edizzjoni tal-
ġirja b’għan Nobbli wara suċċess assolut 
tal-ewwel edizzjoni.

L-attività li saret fi żmien il-Milied kellha 
tinbidel drastikament, prinċipalment 
minħabba s-sitwazzjoni li l-pajjiżna kien 
għaddej minnu minħabba r-restrizzjonijiet 
ta’ saħħa. Nammettu li l-ewwel ħsieb tagħna 
kien li din is-sena l-edizzjoni ta’ Milied 
Imdawwal ma ssirx, iżda b’determinazzjoni 
kbira għedna li din l-isfida ser indawruha 
f’opportunità u nbidlu ftit l-attivitajiet kif 
issoltu ssir. 

l-attività tal-Milied kienet tikkonsisti 
fi tliet attivitajiet differenti. L-ewwel 
attività kienet it-tqassim tar-rigali, fejn 
dorna bosta rħula, fosthom l-Imqabba, 
Qrendi, Zurrieq kif ukoll Birżebbuġa. F’din 
l-attività morna nferrħu lit-tfal bit-tqassim 
tar-rigali, kif ukoll jiltaqgħu mal-karattri 

popolari ta’ żmien il-Milied, Santa Klaws u 
l-famuzi ‘Elves’. Kienet attività ta’ suċċess 
filwaqt li bejnietna żgħażagħ ħadna gost 
nagħmlu! It-tieni attività kienet tikkonsisti 
mill-Ikla tal-Milied, fejn kellna attendenza 
tajba ħafna mill-partitarji tagħna. Ta’ dan, 
nixtieq nirringrazzja lil kull individwu li 
ta’ kull attività jagħtuna sapport li aħna 
żgħażagħ inkunu qegħdin infitxu! It-tielet 
u l-aħħar attività li kienet ikkonċernata 
mal-Milied kienet l-attività tal-‘High Tea’. 
Nistgħu ngħidu li din l-attività wkoll kienet 
ta’ suċċess assolut fejn kelna attendenza 
tajjba ħafna min-nisa tas-soċjetà tagħna!

Wieħed ma jistax ma jitkellimx fuq 
l-għaqda li bejnha mal-organizzazzjoni 
‘Puttinu Cares’. Niehu din l-opportunità 
biex ngħid proset lil kumitat preċidenti fejn 
fl-attivitajiet li kienu b’risq Puttinu Cares 
irnexxilhom jiġbru mal-€4,000! Proset 
tassew lil dawn iż-żgħażagħ li ħadmu 
biex jiġbru dawn il-fondi għall-kawża 
ġusta! Għalhekk, għat-tieni sena, bħala 
kumitat ddeċidejna li norganizzaw it-tieni 
edizzjoni tal-ġirja bl-isem ta’ MQABBA5000 
For Puttinu – Second Edition’. Din is-
sena ħassejna li kellna nerġgħu nagħmlu 
dan il-ġest nobbli, fejn nammettu li din 
kienet sfida kbira oħra għall-fatt li aħna 
l-kalendarju tal-attivitajiet ma jaqta’ xejn 
u ma kellniex sena sħiħa naħdmu fuq din 
l-attività biss. Dan għaliex attività bħal 
din tinkludi ħafna xogħol u apparti hekk 
konna ristretti wkoll fl-għażla tar-rotta, 
biss dan kollu ma qatgħalniex qalbna u 
ġiet magħżula rotta li ntgħoġbot ferm 

mill-parteċipanti, li kollha qalulna kemm 
kient sabiħa bħala rotta, kif ukoll kemm 
kienet organizzata b’mod professjonali. 
Minn hawn nixtiequ nirringrazzjaw mod 
speċjali lil kull min kien involut f’din 
l-organizzazzjoni.

Inħeġġeġ il-partitarji tas-soċjetà tagħna 
biex minkejja ż-żminijiet diffiċli li qed 
nagħdu minnhom, ma jaqtgħux qalbhom! 
Aħna żgħażagħ ser nibqgħu nħarsu 
l-quddiem biex b’hekk kif jasal iż-żmien biex 
niċċelebraw il-festa tant għażiża għalina, 
nagħmlu festa kbira kif jixraq lil Ommna 
l-Assunta! Minn hawn ngħidu Grazzi mill-
qalb lill-persuni kollha li pparteċipaw u 
għinu f’kull attività li kellna u dawk li ġejjin 
futuri, għaliex permezz tal-attendenza u 
l-għajnuna ta’ kull wieħed u waħda minn 
dawn il-persuna nistgħu ngħidu li kienu 
ta’ suċċess kbir u jawgura tajjeb għal aktar 
attivitajiet ta’ dan it-tip.

Jisimni Karl Farrugia u din hija l-ewwel 
sena tiegħi li nifforma parti mill-kumitat 
tas-sezzjoni żgħażagħ. Dħalt għal din 
l-esperjenza għaliex ħassejt ix-xewqa li 
nagħmel parti mis-Sezzjoni Żgħażagħ 
propju fl-ewwel snin tiegħi bħala 
żagħżugħ, għaliex din is-sena għalaqt il-15 
sena tiegħi. Dħalt biex ngħin liż-żgħażagħ 
sħabi biex flimkien niksbu aktar esperjenza 
u naqsam magħhom l-ideat u l-ħsibijiet li 
tiegħi. Qiegħed ukoll inkun ta’ għajnuna 
billi meta jkunu f’xi diffikultà nagħti 
l-veduti tiegħi u ngħinhom ukoll fejn jidħlu 
l-promozzjoni tal-attivitajiet li jkollna.

Nagħti l-kontribut tiegħi billi ngħin fil-
ħidma tal-posters kif ukoll kif semejt fil-
qasam tal-promozzjoni tal-attivitajiet. 
Din is-sena qiegħed nħossni wkoll parti 

sew minn dan il-grupp, għaliex inħossna 
li qegħdin maqgħudin qisna familja u 
kull fejn kellna xi problema flok sibna dak 
li jifridna, dorna lejn dak li jgħaqqadna. 
Meta ngħid problemi għall-fatt li mal-
medda taż-żminijiet il-ħin liberu ta’ kull 
persuna qiegħed jonqos għall-fatt li llum 
hawn ħafna affarijiet li jtellfu bħalma huma 
kompjuters u logħob ieħor tat-teknoloġija 
u ż-żgħażagħ matul is-sena m’għadhomx 
iqattgħu daqshekk ħin twil il-każin.

Ninsab ċert li l-ħidma tagħna ser tissarraf 
f’riżultat mill-aqwa fil-ġimgħa tal-festa fejn 
hemm diversi affarijiet ġodda preparati 
għall-isbaħ jiem tas-sena ġewwa raħalna. 
Minn qalbi nixtieq nawgura l-festa t-tajba 
lil kulħadd minn issa. Viva Santa Marija 
Assunta!

Kelmtejn mill-Assistent tat-Teknoloġija
 Karl Farrugia

Wara waqfa ta’ sentejn mid-dramm 
kontemporanju li sezzjoni żgħażagħ ittella’ 
fiż-żmien il-ġimgħa Mqaddsa, propju din 
is-sena ser nkunu qegħdin ntellgħu dan id-
dramm bl-isem ta’ ‘X’inhi Mħabba?!’ ġewwa 
s-sottoteran tal-każin. Dan huwa żmien 
impenjattiv ħafna għas-sezzjoni, għaliex fl-
istess żmien tkun qiegħda ttella’ l-wirja ‘La 
Semana Santa’.

Id-dramm li qegħdin nippreżentaw din is-
sena jismu ‘X’inhi Mħabba?!’. Dan huwa dramm 
ieħor kontemporanju fejn nistgħu ngħidu li 
ħafna nies ikun qegħdin jistennew għaliex 
mhuwiex dramm tradizzjonali li naraw is-
soltu, iżda dramm li fih naraw il-Passjoni ta’ 
Sidna Ġesù Kristu, imżewqa mat-tbatijiet li 
naraw illum. 

Dan hu appuntament annwali fil-kalendarju 
mimli ta’ din is-sezzjoni u jkun mistenni ħafna, 
anke minn nies li ma joqogħdux l-Imqabba u 
kull sena dejjem qiegħda tikber il-popolarità 
tiegħu. Tajjeb ngħidu li s-sena li għaddiet 
saru madwar 30 rappreżentazzjoni tiegħu 
b’attendenza ta’ madwar 20 persuna għal kull 
rappreżentazzjoni, bil-qofol jintlaħaq nhar 
Ħamis ix-Xirka fejn saru xejn inqas minn 11-il 
rappreżentazzjoni.

Din is-sena, id-dramm ħa jieħu xeħta differenti 
aktar mis-soltu fejn, fost oħrajn mhux sejjer 
jibda miċ-ċenaklu, fejn din naħseb hija waħda 

mill-bidliet prinċipali. L-istorja ser tiżvolġi 
madwar żagħżugħa u sejrin naraw kif l-istorja 
tagħha sejra tiġi mżewġa mal-Passjoni ta’ 
Sidna Ġesù Kristu li ġrat madwar elfejn sena 
ilu. Tajjeb ngħidu wkoll li din is-sena sar ħafna 
xogħol mis-Sezzjoni Żgħażagħ biex isir sett 
kompletament differenti biex nagħtu dehra 
ġdida lill-kantina fejn ġewwa fiha jsir dan id-
dramm. 

Kull rappreżentazzjoni ser iddum madwar 
25-30minuta u fejn is-soltu meta naraw xi 
reċta noqogħdu bilqiegħda u naraw ix-xeni 
fuq il-palk, ġewwa s-sottoteran tagħna hija 
xi ħaġa differenti ħafna, fejn min ġie jaf, li 
apparti l-parti fejn tkun l-udjenza l-kantina 
kollha tkun parti mill-palk użat mill-atturi. 

Minn hawn nixtiequ nirringrazzjaw lil dawk 
kollha li għenu fil-bini tas-sett, lil min għenna 
fid-dawl u fis-sound, lill-atturi u lil dawk il-
helpers kollha li jgħinuna, għax żgur li jekk ma 

X’inhi Mħabba?!
Jean Paul Muscat 

jkunx għalihom ma nkunux nistgħu ntellgħu 
dramm ta’ dan il-livell.

Inħeġġukom sabiex tiġu, għaliex dan ser ikun 
dramm li jgħinha nidħlu aktar fl-ispirtu qaddis 
ta’ dawn iż-żminijiet u permezz tiegħu nifhmu 
aktar kemm l-imħabba hija importanti u 
relevanti f’dawn iż-żminijiet tal-lum. 

Nixtiequ l-Għid it-Tajjeb lilkom u lill-familji 
kollha tagħkom!

Din il-mistoqsija ta’ x’hemm ġdid fil-wirja, 
jistaqsuha diversi nies li jiġu ta’ kull sena 
biex jammiraw il-ġmiel ta’ din il-wirja 
unika. Din is-sena wara essenza ta’ sentejn 
minħabba l-pandemija, ħa jiżanżnu diversi 
opri ġodda biex ikomplu jikkumplimentaw 
din il-wirja ‘La Semana Santa España’, li qed 
terġa’ titella’ fis-swali tal-Palazz Santa Marija 
tal-Imqabba. Waħda mill-vari l-ġodda jew 
‘paso’ kif jisejħu bl-spanjol, ħa tkun dik 
li tirrappreżenta lill-Kristu rxuxtat mill-
mewt, libes libsa tal-ħarir abjad irrakmata 
bid-deheb. Fil-ġenb ta’ din il-vara oriġinali 
nsibu lill-verġni Marija ferħana, imlibbsa 
ta’ Reġina bil-kuruna fuq rasha. Jostor din 
l-istatwa mantell tal-bellus aħmar skur 
irrakmata bil-fidda. Il-libsa tal-Madonna 
hija tal-ħarir abjad fin bir-rakmu tal-ħjut 
bil-kuluri. Fuq in-naħa l-oħra ta’ dan il-
paso wieħed jilmaħ lill-Madalena ferħana 
tħares lejn Ġesù rxoxt, libsa bi lbies rikk 
ħafna b’velu tal-bizzilla. Taħt il-pedistall 
(trono) tal-injam ta’ din il-vara ġdida, insibu 

faldrappa tal-bellus aħmar irrakmata 
b’disinji artistiċi tal-fidda u b’diversi xbihat. 
Vara ġdida oħra se tkun dik bl-isem ta’ 
‘insinji’ merfugħa minn erba’ anġli, li fiċ-
ċentru tagħha nsibu salib artistiku fuq 
pedestal tal-fidda.

It-tielet vara li se tkun imżanżna din is-
sena hija dik ta’ Kristu mejjet, statwa oħra 
sabiħa ferm. Sar pedistall artistiku tal-injam 
għaliha lewn id-deheb. Dan il-pedistall 
jew trono huwa mdawwar b’diversi anġli u 
fanali. Mal-vara tal-imsallab li żżanżnet erba 
snin ilu żdidu magħha żewġ statwi oħra dik 
ta’ Nikodemu kif ukoll ta’ Marija Madalena. 
Id-Duluri ta’ din il-vara sarilha mantell 
ċelesti bil-fidda u velu abjad tal-bizzilla. Ġiet 
ukoll rinovata l-istatwa ħelwa tal-Veronica. 
L-stawa ta’ Ġesù mneżża’ minn ħwejġu 
nħadmitlu tunika ġdida, ferm sabiħa u 
rikka ta’ kulur ħamrani. Kif ukoll inħadmet 
libsa ġdida għall-istatwa ta’ Ġuda li magħha 
ħa jiżdiedu San Ġwann l-evanġelista u San 

‘La Semana Santa’  
X’hemm ġdid? 

Michael Chetcuti 

Ġakbu Appostlu. Ilbiesi ġodda oħra huma 
ta’ Pilatu u tal-mara tiegħu, Erodi u l-mara 
tiegħu. Miżjuda ma dawn inħadmu wkoll 
tliet ilbiesi ġodda ta’ tliet marijiet fil-vara 
tal-inżul mis-salib. Kif ukoll ġiet maħduma 
statwa ġdida tal-Madalena u oħra ta’ Ġesù 
redentur b’libsa rikka ħamra tal-bellus. 
Ovvjament dawn l-ilbisi kollha huma 
rakmati bid-deheb u l-fidda. 

Inħitu wkoll ħames immnatar ġodda tal-
bellus b’diversi ornamenti għall-ħames 
statwi differenti. 

Saru wkoll xi raġġieri u kuruni ġodda. Ġie 
wkoll intenżjat is-salib ta’ Kristu jiltaqa’ ma’ 
ommu. Ma’ xi pedistalli saru diversi anġli 
ġodda, flimkien ma’ xi ornamenti oħra. 
Il-pedistall ta’ Kristu rxoxt li żżanżan snin 
ilu kompla jiġi ddekorat. Inħadmu żewġ 
faldrappi ġodda tal-bellus waħda għall-
Paso ta’ tradiment ta’ Ġuda u oħra sewda 
rakmata bil-fidda għall-monument. Ħafna 
mill-faldrappi tal-vari ħadu dehra aktar 
rikka bid-dekorazzjonijiet li saritilhom. Dan 
ix-xogħol li ssemma hawn fuq juri biċ-ċar 
kemm il-livell ta’ din il-wirja Spanjola, li 
tfakkar il-passjoni ta’ Sidna Ġesu Kristu qed 
jogħla matul is-snin.

Nixtieq nirringrazzja bħas-soltu lil Nathalie u 
Leonard Azzopardi, Gulia Ghigo, li flimkien 
ma’ Neville Attard jagħtuna ħafna xogħol 
artistiku volontarju. Barra dawn in-nies 
nixtieq nirringrazzja wkoll lill-diversi oħrajn 
li ta’ kull sena jgħinu f’din il-wirja li hija ħafna 
għal qalbna. Insellem il-memorja ta’Karmnu 
Briffa li kien essenzjali immens sabiex tigi 
mtellgħa din il-wirja artistika ta’ kull sena. 
Jalla din il-Ġimgħa Mqaddsa tkun għalina 
l-Insara ta’ qawmien spiritwali għall-ħajja 
tagħna. Ġimgħa għażiża li fiha nfakkru 
l-passjoni, il-mewt u fuq kollox il-qawmien 
glorjuż tas-Sinjur tagħna Ġesù Kristu, 
flimkien mad-Duluri tal-Omm tagħna Marija, 
is-Sultana tas-sema u tal-art. Nixtiqilkom 
Għid Qaddis mimli hena u barkiet mis-sema!

Għeżież Soċji, Partitarji, Benefatturi u 
Ammiraturi,

‘Kburi u rikonoxxenti li nagħmel parti minn 
din is-Soċjetà’ – Kemm nitgħaxxaq meta 
sikwiet nisma’ żgħażagħ u adoloxxenti 
jlissnu jew jiktbu din il-frażi mill-qalb, 
mhux biss żgħażagħ u adoloxxenti imma 
sikwiet nismagħha wkoll minn firxa ta’ 
persuni ta’ etajiet varji li ta’ bil-ħaqq is-
Soċjetà tagħna u l-Festa Titulari ta’ Santa 
Marija għandha post speċjali f’qalbhom u 
b’din il-frażi nixtieq nibda dan il-messaġġ 
qasir fl-okkażjoni ta’ din il-ħarġa tat-Titular.

Jien Kburi u Rikonoxxenti li nagħmel parti 
minn din is-Soċjetà; kburi u rikonoxxenti 
lejn il-valuri u prinċipji li jikkostitwixxu lil 
din is-Soċjetà, kburi u rikonoxxenti lejn in-
nies li jagħmlu parti minn din is-Soċjetà; Is-
Soċji, il-Fergħat, il-Partitarji u l-Benefatturi. 
Kburi u Rikonoxxenti lejn is-sagrifiċċji kbar 
li saru minn dawn kollha u li għadhom 
isiru fil-preżent, bil-kisbiet li saru kemm 
fil-passat, li qed isiru fil-preżent kif ukoll il-
kisbiet li għad iridu jiġu permezz ta’ din il-
ħidma kontinwa fi ħdan din is-Soċjetà. Fuq 
nota personali kburi u rikonoxxenti wkoll 
li ġejt imrawwam minn ġganti tas-Soċjetà 
tagħna bħal mibkijin u qatt minsijin 
Carmel Zahra u Carmel Briffa, flimkien ma 
ħafna partitarji u benefatturi oħrajn. Ejjew 
mela, ilkoll flimkien f’għaqda ta’ katina 
waħda nkomplu nkabbru din l-istorja ta’ 
suċċess li tagħmilna lkoll kburin f’kull ħin, 
f’kull mument, sal-aħħar nifs. Minn hawn 
nixtieq infaħħar mingħajr ebda riserva 
l-ħidma li għaddejja bħalissa mill-Fergħat 

kollha, ħidma f’kull settur tas-Soċjetà u tal-
Festa fejn għalkemm mhux dejjem kollox 
ward u żahar bl-inċertezzi li ġabet magħha 
l-pandemija u n-niket u l-luttu li ġabu 
magħhom bosta telfiet kbar matul l-aħħar 
sena, finalment l-imħabba lejn is-Soċjetà 
u l-Festa, ir-rispett reċiproku lejn xulxin u 
t-Tama f’Santa Marija għandhom ikunu 
l-wens, il-faraġ u l-kuraġġ li jixprunaw 
ħidmietna u ħarsitna lejn żminijiet aħjar. 
Hawn ħsibijieti jduru fuq is-Sur Carmel 
Briffa, Kaxxier ta’ din is-Soċjetà għal aktar 
minn erbgħin sena li għadda għal ħajja ta’ 
dejjem f’Diċembru li għadda, u li għalija 
u għal ħafna oħrajn kien Inspirazzjoni, 
Għalliem u fuq kollox Ħabib. Minn hawn 
nawgura lis-Sur Jonathan Mifsud u s-Sur 
Joseph Briffa li ġew maħturin Kaxxier u Viċi 
Kaxxier rispettivament.

Din is-sena hi waħda mportanti għas-
Soċjetà tagħna proprju għaliex qegħdin 

‘Kburi u rikonoxxenti li nagħmel parti 
minn din is-Soċjetà’ 

Carlo Sciberras,
President tas-Soċjetà

niċċelebraw il-75 sena mit-twaqqif tal-
Banda Re Ġorġ V. Hi sena mportanti wkoll 
għaliex matulha u f’sinerġija mal-ħidma 
li tkun għaddejja minn kull sezzjoni fi 
ħdan is-Soċjetà, il-Kumitat Eżekuttiv qed 
ikompli għaddej b’investimenti kapitali 
primarjament l-estenzjoni tal-binja tal-
imħażen kif ukoll l-planċier artistiku. Kif ukoll 
proġetti oħrajn li rajna l-implimentazzjoni 
tagħhom aktar kmieni bħar-restawr tal-
kantina tal-Każin u l-istatwa ta’ Santa Marija 
fil-Pjazza kif ukoll ir-riġenerazzjoni tal-art u 
zokklaturi tal-faċċata maestuża tal-Każin. 
Għalhekk minn hawn nappella għal kull 
għajnuna li tistgħu toffru mill-qalb, kemm 
manwali kif ukoll finanzjarja.

Proprju fl-okkażjoni ta’ din il-ħarġa ta’ din 
il-pubblikazzjoni ‘It-Titular’ maħruġa b’tant 

professjonalità mis-Sezzjoni Żgħażagħ 
Santa Marija nixtieq nieħu l-okkażjoni 
nawguralhom kull suċċess fil-ħidma u fl-
avvenimenti li għandhom ippjanati għaż-
żmien li ġej filwaqt li nirringrazzja lill-
Kumitati taż-Żgħażagħ preċedenti u nifraħ 
lill-Kumitat attwali.

Nagħlaq dan il-messaġġ tiegħi billi 
nawgura ħafna u ħafna ġid lil kull Fergħa fi 
ħdan is-Soċjetà tagħna filwaqt li nħeġġeġ 
lil kull wieħed u waħda minnkom tkomplu 
tkunu ta’ sostenn, portavuċi u strument 
ta’ għaqda fejn kulħadd jagħmel tiegħu 
l-frażi sabiħa: “Kburi u Rikonoxxenti li 
nagħmel parti minn din is-Soċjetà”, b’hekk 
ikun żgurat futur tassew sabiħ għall-din is-
Soċjetà u l-Festa Titulari ta’ Santa Marija li 
tant inħobbu.

Għeżież Soċji, partitarji u benefatturi tas-
Soċjetà Santa Marija u Banda Re Ġorġ V

Huwa ta’ unur kbir għalija li qed nerġa 
nikteb kelmtejn fuq il-programm annwali li 
s-sezzjoni żgħażagħ Santa Marija qiegħda 
tippubblika wara assenza ta’ sentejn 
minħabba ’l pandemija. Bħalma kulħadd 
jaf ma kinux sentejn faċli kemm mill-att 
ta’ festa, kemm mill-att ta’ attivitajiet u 
kif se tiġbor il-finanzi kif ukoll minħabba 
s-sħaba sewda li sfortunatament żaret is-
soċjetà. Hawn niftakar fil-benefatturi s-Sur 
Kola Ghigo u s-Sur Mario Ellul kif ukoll fl-
ex kaxxier tas-Soċjetà s-Sur Carmel Briffa li 
ħaliena ħabta u sabta fid-29 ta’ Diċembru 
2021. F’Diċembru wkoll ħalliena s-Sur 
Michael Zammit eks bandist tas-soċjetà 
tagħna li ta’ servizz lill-banda u lis-soċjetà 
għall-fuq minn 60 sena.

Però ’l ħajja trid tkompli u għalkemm is-
sentejn li għaddejna konna limitati sew 
bħala festa, is-sena 2021 tibqa’ mmarkata 
bħala sena li b’ħeġġa u determinazzjoni 
tellajna attività kuljum fil-ġimgħa tal-

Messaġġ mis-Segretarju tas-Soċjetà
Antoine Farrugia 

festa. B’iktar ħeġġa u determinazzjoni qed 
nħarsu ’l quddiem għall-festa kbira oħra 
titulari ad unur il-patruna Santa Marija – 
fejn f’din is-sena ser inkunu qed niċċelebra 
l-75 sena mit-traformazzjoni tal-orkestra 
Santa Marija fil-banda Re Ġorġ V u l-25 sena 
mill-ħatra tas-Surmast Mro David Agius fit-
tmun tal-banda tagħna. 

Matul dawn is-sentejn ukoll minbarra 
diversi fondi li ġibna biex stajna nwettqu 
diversi restawr, bdejna u lestejna 
l-estensjoni tal-imħażen biex kull fergħa 
tas-soċjetà li tagħmel użu minnhom tkun 
iktar komda waqt il-preparamenti matul is-
sena.

Iż-żgħażagħ ukoll baqgħu għaddejjin 
b’ħidma sfiqa b’risq il-festa titulari b’diveri 
ikliet kemm f’forma ta’ delivery kif ukoll 

dan l-aħħar fis-sede tas-soċjetà. Kienu 
’l moħħ ukoll biex fl-okkażjoni ta’ Jum ’l 
Omm titwassal pjanta lill-ommijiet li t-tfal 
tagħhom jattendu l-klabb tat-titular u 
l-addoloxenti.

B’dawn il-ħsibijiet ntemm l-artiklu tiegħi 
hawnhekk però nagħmel appell biex bħala 
partitarji u soċji ta’ din l-Ewwel Soċjetà 
Mqabbija u l-Ewwel Soċjetà Mużikali fl-
Imqabba nagħtu appoġġ u kuraġġ liż-
żgħażagħ tagħna u ngħinu lil kull ħolqa 
tas-soċjetà kemm finanzjarjament kif 
ukoll manwalment kemm matul is-sena 
kif ukoll fil-festa. Hekk flimkien niġbdu 
ħabel wieħed b’risq is-Soċjetà Santa Marija 
u Banda Re Ġorġ V biex niċċelebraw festa 
kbira ad unur il-Patruna tagħna Santa 
Marija.

Għaddew propju sentejn 
minn meta d-dinja nqalbet ta’ 
taħt fuq, niftakar propju kien 
bħal dan iż-żmien li konna 
għaddejjn bil-preparamenti 
ġewwa l-maħżen għad-
dramm tal-Ġimgħa l-Kbira 
meta smajna li f’Malta 
kien daħal l-ewwel każ tal-
Covid-19. Ħadd ma’ basar 
dakinhar li din il-pandemija 
kienet se twaqqaf ħesrem 
l-attivitajiet sħaħ fid-dinja 
għal sentejn sħaħ, iżda sfortunatament 
hekk ġara.

Illum ftit qegħdin nippruvaw nagħmlu 
ħilitna biex flimkien nerġgħu nibdew it-
triq tan-normalità kif konna nafuha qabel 
dawn is-sentejn, ovvjament mhux se tkun 
faċli għax dik il-grinta u ħeġġa li kulħadd 
kellu, spiċċaw ħadu daqqa kbira, biss 
nemmen li flimkien ser jirnexxilna.

Kif qegħdin taraw il-grupp sabiħ li għandna 
din is-sena tas-Sezzjoni Żgħażagħ, reġa’ 
qabad ritmu b’saħħtu ħafna biex flimkien 
terġa’ tqum dik il-grinta u l-enerġija biex 

Lura għall-festa titulari!
Jean Paul Muscat

flimkien inkunu nistgħu nagħmlu festa kif 
jixraq lil Patruna Universali Santa Marija.

Li nitolbukom, huma 2 affarijiet, l-ewwel 
nett li tkomplu tattendu l-attivitajiet 
tagħna sabiex flimkien nerġgħu nqajmu 
l-ħajja soċjali kif konna mdorrijin biha qabel 
il-pandemija, u flimkien nerġgħu nibnu dik 
il-ħajja li konna mdorrijin bija. It-tieni ħaġa 
hija sabiex tgħinuna wkoll biex flimkien 
f’Awwissu nerġgħu nagħmlu festa denja 
flimkien li jixraq lil Omma Santa Marija u 
nkunu nistgħu niċċelebraw bil-mod kif 
konna drajna matul is-snin, u nkomplu 
nkabbru isem is-Soċjetà bħalma dejjem 

għamilna matul is-snin.

Fl-aħħar nett nixtiequ 
nirringrazzjawkom bil-
quddiem ta’ kull għajnuna li 
toffru u tal-kuraġġ li tagħtuna 
sabiex nibqgħu għaddejjin 
għax li kieku ma kienx għall-
għajnuna tagħkom aħna 
żgur ma nkunu nistgħu 
nagħmlu xejn waħedna … 
Viva Santa Marija l-patruna 
tagħna l-Imqabbin

Għeżież Soċji, Partitarji u Benefatturi,

Minn dawn l-ewwel versi xtaqt nirringrazzja 
lis-Sezzjoni Żgħażagħ ta’ din l-opportunità 
li nikteb dan l-artiklu dwar il-ħidma ta’ 
restawr u proġetti li s-Soċjetà tagħna 
għamlet f’dawn l-aħħar xhur u qiegħda 
twettaq f’dawn il-ġimgħat. Xtaqt ukoll 
infakkar il-memorja ta’ dawk li ħallew din 
id-dinja matul dawn l-aħħar xhur. Żgur li 
n-nuqqas tagħhom ser jinħass żgur, imma 
t-tagħlim u l-frott kollu tal-ħidma tagħhom 
b’risq din is-Soċjetà ser nibqgħu ngħożżuh! 
Kif sejrin taqraw f’dan l-artiklu, iż-żmien ta’ 
Pandemija għamilna użu minnu b’ċertu 
għaqal sabiex inkomplu nkabbru u 
nieħdu ħsieb dak kollu li ħadmu għalih 
missirijietna!

F’Awwissu tas-sena 2021 ġie inawgurat 
ir-restawr tal-istatwa ta’ Santa Marija tal-
Pjazza. Ir-restawr kien wieħed estensiv, fejn 
wieħed jista’ jinnota li l-statwa nżebgħat 
b’mod xieraq sabiex tingħata iżjed 
protezzjoni mill-elementi.

F’Ottubru li għadda tlesta wkoll it-twaħħil 
tal-irħam mal-parti ta’ isfel tal-faċċata tal-
każin sabiex dan ġie jikkumplimenta mar-
restawr tal-faċċata li kien sar ftit snin ilu.

F’Diċembru tas-sena 2021 tlesta r-restawr 
tal-kantina tal-każin fejn din ġiet imqaxxra 
kollha u l-fili ġew mimlija skont kif tirrikjedi 
s-sengħa.

Bħalissa għaddejja ħidma estensiva fuq 
l-estensjoni ta’ żewġ sulari tal-imħażen tas-
Soċjetà fejn wasalna fl-istadju li qegħdin 
jitpoġġew is-servizzi tad-dawl u l-ilma.

Il-proġett tal-planċier kompla jżid fir-ritmu 
u żgur li ser tinnutaw il-bidliet meta jkollna 
l-ewwel opportunità li nerġgħu narawh fil-
pjazza! Ma dawn bħal kull sena jkun hemm 
għaddejjin il-proġetti relatati mat-tagħlim 
tal-banda.

Sabiex is-Soċjetà tibqa taġġorna ruħha 
maż-żminijiet tal-lum, għandna f’moħħna 
diversi proġetti li dawn jistgħu biss isiru 

Ħarsa lejn il-proġetti tas-Soċjetà
Jonathan Mifsud

realtà bl-għajnuna tagħkom! Minn qalbi 
nirringrazzja lil kull min b’xi mod jew 
ieħor jagħti s-sehem tiegħu sabiex il-ħolm 
tagħna u tagħkom jkun jista’ jsir realtà! 
Minn hawn nistieden lilkom l-partitarji 
sabiex tissieħbu ma’ xi waħda mill-fergħat 
fi’ ħdan din is-Soċjetà sabiex tkunu tistgħu 
tesprimu t-talenti u l-ħiliet tagħkom għal 
ġid tal-komunità.

Dawn il-proġetti kollha żgur ma setgħux 
iseħħu jekk mhux bl-għajnuna finanzjarja 
tagħkom il-partitarji kif ukoll permezz 
ta’ fondi miksuba minn diversi entitajiet 
governattivi u Ewropej matul dawn l-aħħar 
snin. 

Misraħ il-Fidwa, Mqabba (ħdejn il-bandli)

Tel: 2164 7381
All you need in one stop shop

Free delivery

wines, detergents, etc.

B l u e  G r o t t o  A v e n u e ,  I ż - Ż u r r i e q  •  T e l :  2 7 6 4 1 8 3 8

Pastizzi
Qassatat

Lasagna
Arancini
Timpana
Chicken Pie

Sausage Rolls

Baked Pasta

Dun ÌuΩepp Zammit Street

Carabott Jewellers



Ħbieb

Wara ż-żmien diffiċli li lkoll kemm aħna 
għaddejna minnu fl-aħħar tliet snin li 
għaddew minħabba l-pandemija, illum 
ninsabu f’pożizzjoni ferm aħjar fejn kulħadd 
qiegħed jimxi lejn it-triq tan-normalità. 
Normalità li tant konna ilna qed nistennew. 
Normalità li ser teħodna ’l quddiem sabiex 
flimkien inkomplu fejn ħallejna u sabiex il-
ħolm li kellna, insarrfuh f’realtà.

Il-qalb ta’ dan ir-raħal għażiż tagħna, 
tħabbat mal-kultura tal-festi li niċċelebraw 
ta’ kull sena. Ilkoll kemm aħna naqblu li qed 
inħarsu ’l quddiem sabiex fi ftit xhur oħra, 
nerġgħu ngawdu dak li bħala Mqabbin 
tant aħna magħrufin għalih. Irrid li nerġa’ 
nara s-soċjetajiet tagħna ħajjin fl-attività, 
iż-żgħażagħ li jiffjorixxu t-talenti tagħhom, 
partitarji u soċji li jaħdmu għal dak li huwa 
verament għal qalbhom. Dan huwa dak li 
rrid nara fiż-żmien li ġej f’raħalna, sabiex 
flimkien nerġgħu ngawdu dak li tant ilna 
mixtieqa għalih – IL-FESTA. 

Qed inħarsu lejn żmien sabiħ quddiemna. 
Għeżież, nagħmlu kurraġġ! Ser tkomplu 

ssibuni dejjem ta’ spalla fejn hu meħtieġ, 
bħalma dejjem sibtuni. Minn qalbi 
nirringrazzja lil kulħadd fi ħdan is-Soċjetà 
Santa Marija u l-Banda Re Ġorġ V, però ma 
nistax ma nagħlaqx dan il-messaġġ tiegħi 
sabiex insellem il-memorja tal-mibki ħabib 
is-Sur Carmel Briffa. Pilastru f’din is-Soċjetà 
li llum żgur qiegħed ħdejn Ommna Santa 
Marija li tant kien iħobb. Insellmulek Carm.

Grazzi mill-qalb.

Messaġġ mis-Sindku 
Omar Farrugia 

Wieħed ma jistax ma jitkellimx fuq is-
suċċess tal-festa li għaddiet, il-Festa 
2019! F’isem il-kumitat preżenti, nixtiequ 
l-ewwel nett ngħidu prosit kbira lil kumitat 
preċidenti tax-xogħol siewi li għamel 
matul is-sena ’l oħra, li b’tant tbatija, 
xogħol u għaqda bejniethom tellgħu 
xow spettakolari bil-qofol tiegħu fit-Tielet 
Tridu. Fil-festa tas-sena ’l oħra, għall-ewwel 
darba fl-Ewwel Tridu ġibna DJ nazzjonali, 
DJ Roberta. Għall-ewwel darba wkoll, fit-
Tieni Tridu ħloqna xow tan-nar li kienet 
tikkonsisti f’ħarqa sinkronizzata mad-diska 
oriġinali ‘Festa Kompluta’. 

Għat-Tielet Tridu, ħloqna xow tad-dawl li 
nħadmet kompletament miż-żgħażagħ. 
Din l-attività innovattiva kienet waħda 
ta’ suċċess kif wieħed seta’ jara. Din is-
Sezzjoni dejjem spikkat fl-oriġinalità u 
l-innovazzjoni f’dak kollu li sar. Kien hemm 
mumenti ta’ qtigħ il-qalb u iżda però 
flimkien qlibna kull ostaklu li sibna sabiex 
intellgħu dan l-ispettaklu ta’ livell għoli. 
Huwa ta’ unur għalina kollha li permezz ta’ 
ħidma bejnietna u għaqda, ħloqna proġett 

li sa ftit xhur qabel ma ħlomnix li seta’ jkun 
realtà! B’dan il-proġett innovattiv, kellna 
diversi ostakli li setgħu qatgħulna qalbna 
fosthom in-nuqqas ta’ riżorsi li kellna, bħal 
wires u apparat ieħor li kien ta’ valur kbir 
għal dan il-proġett. Minħabba f’hekk ridna 
nsibu mod ieħor biex naħdmu bir-riżorsi 
li kellna. F’dan il-perjodu, it-tensjoni ma 
naqsitx u b’hekk forsi wkoll kellna xi ftit 
argumenti ’l hawn u ’l hemm, biss però 
dejjem fl-aħħar tal-ġurnata naqgħadna 
flimkien u ħallejna l-argumenti warajna. 
Nistgħu ngħidu wkoll li permezz ta’ dawn 
l-argumenti nagħqdna aktar flimkien u 
konna Sezzjoni Żgħażagħ magħquda aktar 
minn qatt qabel. Xħin rajna l-prodott finali, 
il-ferħ li ħassejna f’qalbna huwa ferħ li ma 
tistax tesprimi! Kburin wisq bix-xogħol li 
ħloqna u b’tant oriġinalità! Bħala ħarqa 
tat-Tielet Tridu, intużaw ħasdiet ġodda 
ta’ kulur isfar u aħdar. B’dan kollu tellajna 
spettaklu akbar minn tas-snin ta’ qabel. Din 
kienet idea innovattiva kif ukoll oriġinali u 
permezz tagħha, nitgħallmu ideat ġodda 
għall-proġetti tal-futur. 

Għal waqt il-marċ ta’ nofsinhar, intużaw 
għall-ewwel darba kanni b’effett ta’ 
duħħan ikkulurit. Din kienet tirrikjedi 
ħafna xogħol minn qabel peress li kienet 
ser issir għall-ewwel darba. Nirringrazzjaw 
b’mod speċjali lil kulħadd li b’xi mod tawna 
l-għajnuna manwali. Nirringrazzjaw ukoll lil 
dawk iż-żgħażagħ kollha li għinuna, mhux 
biss f’din il-ħarqa imma fix-xogħol li kien 
jirrikjedi dawn it-tliet tridijiet. Il-ħarqa tal-
marċ tan-nofsinhar kienet tinvolvi ħafna 
siegħat ġewwa l-maħżen biex inħaddmu 
l-kanni u racks tal-ħadid. 

Nistgħu nagħlqu billi ngħidu li f’kull Tridu, 
ħareġ il-prodott li xtaqna u għalhekk, din 

kienet Festa Kompluta bil-fatti. L-ikbar 
ostaklu li kelna kien l-ħin, kellna siegħat 
twal matul il-ġimgħat tal-festa u wara kull 
marċ sabiex jiżżarma l-armar tal-ġurnata ta’ 
qabel u jintrama ta’ dik il-ġurnata. 

Minkejja dan kollu, nistgħu ngħidu kemm 
aħna kburin li għollejna l-livell tal-festa 
u b’hekk komplejna nimxu fuq ix-xogħol 
li sar minn kumitati preċedenti sabiex 
nkabbru l-festa. B’unur ngħidu li għamilna 
festa kbira kif jistħoqilha l-Padruna tagħna, 
SANTA MARIJA! 

Viva Santa Marija, Padruna tal-Imqabbin!

